
D’Geschicht vum Michel Rodesch, erzielt vu menger Urgroussbom, déi haut nach lieft.

Mäin Urgrousspapp, de Michel Rodesch, gebuer de 15. Abrëll 1923, huet dann och missen de 16. Februar 1943 an 
den „Reichsarbeitsdienst“ goen an 3 Méint mi spéit, den 20. Mee 1943 an d’Wehrmacht. Hien hat 20 Joer.

Hie koum dunn an eng „Panzer Jäger Kasär“ op Rawitsch am besate Polen wou hien dunn zum Zaldot ausgebilt gouf.

Vun hei ass dann och déi éischt Feldpost un d’Famill geschéckt gin. No nëmmen e puer Méint Ausbildung ass hien 
dunn mat senger Kompanie un d’Front an Italien geschéckt gi wou déi Alliéiert un der italieenescher Küst bei 
Nettuno/Anzio gelant sinn.

Déi däitsch Truppen hunn dëse „Landekopf“ bei Campoleone verdeedegt. Menger Urgroussbomi huet hie spéider 
verzielt datt hien ni wollt een Amerikaner erschéissen an hätt bewosst laanscht geschoss wouriwwer säin däitsche 
Komerod allerdéngs net frou war.

Den 30. Januar 1944 hunn déi zwee sech schlussendlech den engleschen Truppen erginn a sinn dunn a 
Krichsgefaangenschaft geroden.

Vun der Front huet d’Famill awer fir d’éischt e Bréif krit mat der Informatioun datt hire Jong net aus dësem Gefecht 
zeréckkomm wier a fir vermësst erkläert gouf.



Aus deser Feldpost beschreiwt mein Urgrousspapp sein Alldag an der Kasär an datt et him gut geet.

D’Front an Italien
bei Campoleone

Den 30. Januar 1944
Gefange gehol vun den
Englänner



21. Februar 1944

Sehr verehrter Herr Rodesch,

Von einem Gefecht bei Campoloeone um 
Landekopf Nettuno/Italien, am 30.1.1944,
kehrte Irh Sohn Michel nicht zurück und
wird seitdem vermißt.

Zugleich im Ramen seiner Kameraden
spreche ich ihnen meine wärmste Anteilnahme
an dem Schicksal Ihres Sohnes aus.

Die Kompanie hofft, dass Sie mir Balde ein
Lebenszeichen von Ihrem Sohn erhalten und
bittet Sie, sich in allen Fragen über den Verbleib
Ihres Sohnes an die Verwaltungs-
Auskunftstelle für Kriegsverluste und Kriegs-
Ggefangene, Berlin 30, Hohenstauffenstr. 47-48
zu wenden.

In aufrichtigem Mitgefühl grüße ich Sie
Mit Heil Hitler
Hans Heinrich

Leutnant u. Kompanieführer

Eréischt duerch eng Postkaart aus Amerika vum „Internationale Roude Kräiz“ déi si den 1. August 1944 krute wousst
seng Famill dunn endlech datt hire Jong an amerikanescher Krichsgefaangenschaft wier.
Een änlecht Schreiwes kruten si vum „Rotes Deutsches Kreuz“, den 19. August 1944.
Fir mäin Urgrousspapp war de Krich elo fir ee Moment eriwwer, a hien koum an Amerika an e Gefaangenelager, Camp
Greeley am Colorado vum 22. Mäerz 1944 bis de 17. Februar 1945.
Vun hei aus huet hien dann och vill Bréiwer u seng Famill geschéckt a sei Papp a Kolleegen och un hien.

Du gouf hien nach an een anert Lager verluecht, Camp Butner bis Mee 1945 an duerno de britteschen
Autoritéiten iwwerginn. Hien hat zu dem Zäitpunkt 39 Dollar bei sech.

Duerch e Schreiwes aus England (Leamington), dat seng Elteren den 1. Oktober 1945 kruten, si si gewuer ginn
datt hien elo zanter dem 20. September 1945 aus Amerika zeréck wier.

Ier hien zeréck op Lëtzebuerg komm ass huet hien sech nach missen als Fräiwëllegen an d’Belsch Arméi mellen
déi un déi englesch Arméi ugegliddert war. Do krut hien dann och säin „Soldier’s Service Pay Book“ .

E Mount mi spéit, den 20. Oktober 1945 war hien dunn endlech erëm zeréck zu Lëtzebuerg an den 23. Oktober
1945 krut hien en Certificat vun der Lëtzebuerger Arméi ausgestallt datt hien duerch hier Kontrolle gaangen
ass.

Leamington 25.9.1945

Léif Elteren !

Elo sin et 4 Deeg hier dat ech hanert
dem Drôt raus sin. Daß engem am Ufank
jo bese komesch fir kom, mai et huet
e sech schons rem so los drun gewint, wel,
19 Méint, et wor e langen Dag. De 19.9. 
se mer zu 20 Man hei zu Leamington
u kom…..

Extrait aus dem éichte Bréif aus England

